
Situaziun generala: Ina gronda
zona da pressiun bassa sur l’Eu-
ropa centrala sa mova vers l’ost.
Uschia vegn aria pli frestga ed
umida en noss pajais.
Oz: I plova per part e tranteren
datti curtas scleridas. Il cun-
fin da naiv croda da
1500 sin 1000 me-
ters e las temperatu-
ras èn oz enturn 10
grads. En il sid resti
sitg ed igl è pli sule-
gliv.
Prognosa: Damaun tira anc ina
bisa en il nord da la Svizra. Per-
lung las Alps datti plievgia u naiv
enfin 800 meters. En il decurs
dal di vegni pli cler. Il venderdi
èsi lura pulit sulegliv.

■ L’AURA DAD OZ

Il venderdi stgaudan ils radis puspè 

Peter Leumann, il manader dal concern Jelmoli, ha preschentà in retgav
da 31 pertschient per l’onn passà. KEYSTONE

«Shareholder» fomentà: Danovamain reducziun da plazzas tar la Swisscom, ubain tgi che morda en il maun
che dat da mangiar ad el. CARICATURA G. URSCH

Situaziun generala: I chala da far
aura da favugn e las temperaturas
van enavos. Uschia sa reducescha
er il privel da lavinas plaunsieu.
Oz: In privel considerabel exista a
las spundas nord ed en il Gri-
schun central. Ils lieus malsegirs
sa chattan da manaivel da crestas
sur 2200 meters. Fullas da cu-
flads duessan ins guntgir sche

pussaivel. In privel moderà exista
anc en il nord dal Grischun ed en
Val Müstair. Là sa chattà il privel
en las spundas da l’exposiziun
vest sur nord enfin ost sur 2000
meters. Cunzunt en il Grischun
central ed en la Val Müstair è la
pussaivladad ch’ina lavina rumpa
ora pli gronda. Là è la cuverta da
naiv sa tschantada mal. Perquai

èsi inditgà da tscherner a moda
precauta la ruta da turas.
Tendenzas per gievgia e ven-
derdi: La gievgia èsi anc variabel.
En il vest sa tiri si ed en il sid fai
bell’aura. Las temperaturas van
enavos. Il venderdi èsi lura sule-
gliv en l’entir territori da las Alps
svizras. Il privel da lavinas vegn a
tschessar en tut las regiuns.

Lavinas: Il privel tschessa levamain

Adina dapli influenza 
da las medias sin nossa vita

La SSR idée suisse ha orientà la pressa davart sias retschertgas
■ (anr/ld) Adina dapli staziuns
da radio e televisiun cumparan
sin il martgà da las medias
electronicas e pretendan lur
cumpart. Dapi il 1987 è il temp
da guardar televisiun s’augmentà
considerablamain. Tar la televi-
siun da la Svizra tudestga per
exempel da 107 minutas sin 137
minutas al di. Vitiers vegnan anc
in mez tozzel emetturs da televi-
siun svizzers privats e tals da l’ex-
teriur. Entant che la concurrenza
da la televisiun resta tuttina mo-
desta, senta la SSR idée suisse
adina pli ferm la preschientscha
dals 23 radios locals privats.

A la conferenza annuala da
pressa a Berna han exponents da
la SSR idée suisse orientà in
grond dumber da represchentants
da las medias da tuttas quatter re-
giuns linguisticas davart las ret-
schertgas tar ils teleaspectaturs ed
auditurs. Sco ch’il servetsch da
retschertga ha constatà, dependia
la situaziun in pau da las regiuns
linguistic-culturalas. Il pli ditg

taidlan ins radio en la Svizra tu-
destga, numnadamain passa trais
uras il di, in’ura pli ditg ch’en
Svizra romanda. Perencunter gu-
arda la glieud en Svizra tudestga
be 137 minutas televisiun, en
Svizra taliana dentant passa trais
uras. Durant la saira guardan
42,2 pertschient las emissiuns da
la SSR e be 4,7% la televisiun pri-
vata.

Dapli auditurs tar 
Radio Grischa e Radio Piz

En il Tessin ha il radio SSR anc
adina 77 pertschient dal martgà.
En la Svizra tudestga e romanda
dentant be tranter 42 fin 47
pertschient. Ina gronda part dal
martgà, numnadamain var 40
pertschient, han radios privats
acquistà, il rest, 13 fin 18 per-
tschient, emetturs da l’exteriur.
En il Grischun han Radio Gri-
scha e Radio Piz che cuntan-
schan ina gronda part da la po-
pulaziun pudì augmentar il
dumber d’auditurs.

Medias ed identitad
Il servetsch da retschertga ha er
publitgà ier in vast studi davart il
tema «Medias ed identitad». Tge
tegna ensemen la Svizra e tge se-
para ella? Tgenina è la rolla da las
medias? Questas dumondas han
occupà ils experts en lur re-
tschertga tar passa 3300 persunas
e 50 uschè numnads «opinion lea-
ders». Che las medias, radio, tele-
visiun e gasettas cun lur omnipre-
schientscha en chasa, en l’auto,
sin il plaz da lavur, han surpiglià
ina rolla eminenta u schizunt do-
minanta en il sectur da l’infurma-
ziun e divertiment na fa betg sur-
star. 78 pertschient da la popula-
ziun èn d’accord cun ina institu-
ziun publica da radio e televisiun
che vegn alimentada per gronda
part cun taxas da concessiun. Sper
las medias prestan dentant er in-
stituziuns ed industrias naziunalas
sco las uras, la schigulatta, la
Swissair, e las bancas ina respec-
tabla contribuziun per promover
il spiert da cuminanza. Potenzial
da conflict datti, tenor il studi
menziunà, plitost tranter las gene-
raziuns e tranter las citads e la
champagna e main tranter las di-
versas regiuns linguistic-cultu-
ralas. Uschia taxescha in quart
dals interrogads las relaziuns tran-
ter las citads e la champagna sco
problematicas. Schizunt in terz è
da l’avis ch’i dettia problems tran-
ter las generaziuns. Intginas lin-
gias da conflict han ins chattà
tranter las minoritads linguistic-
culturalas e la Svizra tudestga. L’u-
schenumnà «Röstigraben» è cun
be sis pertschient plitost da negli-
ger. Da grond’impurtanza per ina
buna chapientscha tranter las re-
giuns saja il barat tranter empren-
dists e glieud da professiun, è
vegnì constatà dal servetsch da
perscrutaziun da la SSR.En media stattan ils Svizzers per di 137 minutas avant la chista. KEYSTONE

